
Аннотация: Мақола бугунгикун  долзарб масалаларидан  бўлиб, 

Баркамол   ёшлар дунёқараши  юксалишида    жисмоний маданиятнинг  
аҳамиятининг мазмун моҳияти  ёритилган. 

Бу ҳам ота-боболаримиз соғлом турмуш кечиришни асрлар давомида 

уқтириб келганлигидан ва ёш авлодга ҳар томонлама мукаммал таълим-
тарбия бериш, камолат сари етаклаш доимо долзарб бўлганлигидан далолат 
беради.   

Демак, миллий хусусиятларимизга мос жисмоний тарбияни олган ва 
олаётган ёшларимиз мунтазам равишда камол топиб бораверади ҳамда 
уларнинг дунёқараши ҳам унга мос равишда юксалиб боради. Умуман 
олганда, баркамол авлодни тарбиялаш, ўзининг маънавий-маърифий, 
ташкиилй-услубий, ижтимоий-иқтисодий жиҳатлари билан мураккаб ва 
масъулиятли динамик жараёндир. 

- ёшларимизда шахс камолати босқичлари асоисда Ватан туйғусини 
шакллантириш ва бунда улар онгига Она тупроқ, Она Ватан, Ватан соғинчи, 
Ватан қайғуси каби тушунчаларга ҳурмат уйғотиш; 

- ёшлар тарбиясида «Баркамол авлод», «Комил шахс», «Олим», 
«Паҳлавон», «Аллома», «Мутафаккир», «Донишманд» каби камолат 
босқичларидан аниқ далиллар асосида ибрат-намуна тизимидан кенг 
фойдаланиш лозим; 
      Бугуниги  куннинг келажагини  белгилаш  ва таьминлаш кўп жихатдан 
ҳозирги ёш авлодни дунёқараши кенг маьнавий етук қилиб тарбиялашга 
боғлиқ. 
 Ўзбек  миллатининг умумий маданияти ва унинг ўзига хос  хусусиятлари  
узоқ  ўтмиш билан боғлиқдир.Бу хақда Авесто, ундаги  зардуштийлар  хаёти 
Алпомиш, Шохнома, Гўрўғли Тохир ва зухра, рустамхон  муродхон Авазхон 
ва бошқа  шунга ўхшаш достонлар ва тарихий олтин меросларимиз бунга 
гувохлик беради. Миллий  маданиятимиз мазмун мохиятида таълим-тарбия 
билим, санъат, меҳнат соғлиқни сақлаш, Ватанга мухаббат, оналар ва болалар  
ва  қарияларни қадрлаш жисмоний тарбия спорт каби сохалар 
мужассамланиб улар  ижтимоий –иқтисодий ва  маданий  тараққийтимизда 
устивор туради. Шу сабабли  жисмоний маданият сохаси соғлом турмуш 
тарзимизда баркамол авлод  дунёқарашини юксалишида мустаҳкам   омил 
булиб жамиятимизда  яшовчи ҳар бир онгли киши эркин фикрга ва илмий 
дунёқарашга эга бўлган шахс, жамият тароққиятининг асосини ташкил этади. 



 Хар бир инсон аввало соғлом ва баққувват бўлишни орзу қилади. Бунинг 
учун аввало турли оммавий соғломлаштирувчи жисмоний тарбия тадбирлари 
болалар ва ўқувчи талаба ёшларнинг жисмоний маданият тарбиясин юқори 
савияга кўтаришга қаратилган. Бундай улуғвор ва ўта мураккаб, маъсулиятли 
тарбиявий жараёнларни амалга оширишда умуммаданият ва жисмоний 
маданият тарбиясини бойитиш ҳамда кенгайтиришга хизмат қилувчи баъзи 
бир тадбирларнинг ўзига хос хусусиятлари ва моҳиятлари мавжуддир. 
Уларни болалар боғчаларида ўтказилаётган “Полвонжонлар”, “Чаққон ва 
эпчиллар”, умумтаълим мактаб ўқувчиларининг “Қувноқ стартлар”, “Умид 
ниҳоллари”, касб-ҳунар коллеж ўқувчиталабаларининг “Баркамол авлод” 
спорт мусобақалари ҳамда Олий ўқув юртлари талабаларининг 
“Универсиада”лари мисолида кўриш мумкин бўлади.  

Шу боис  баркамол авлод маьнавий қиёфаси, илмий дунёқараши 
юксалишида умуминсоний қадриятларимиздан фойдаланишимизга тўғри 
келади. Чунки улар туфайлигина баркамол авлод зомон талаби асосида олиб 
бориш мумкин ва улар келажак авлодни она Ватанга садоқат руҳида 
тарбиялашнинг асосий илдизлари ҳисобланади. Қадимдан шарқ халқлари 
соғлом турмуш  жисмоний маданият деган тушунчаларни  ишлатмаган 
бўлсаларда уларнинг асосий мазмунлари, шакллари ва мақсадвазифалари 
ҳамда моҳиятлари узоқ ўтмишимизга бориб тақалади. Яэни “Пахлавон”, 
“Чавандоз”, “Ўтда ёнмас”, “Қилич кесмас”, “Енгил”, “Чаққон”, “Учқур”, 
“Жасур” каби ибораларда ифодаланган. Буларни юқорида таъкидланган шоҳ 
асарлар, достонлар, халқ оғзаки ижоди дурдоналарида кўриш мумкин.  

Жисмоний маданият ибораси ва унинг мазмуни ифодаси миллатимиз ва 
халқимиз орасида расмий истеъмолда полвон (кураш), чавандоз (от 
ўйинлари), мерган (ёй, камон, ўқ отиш қуроллари), ҳаракатли ўйинлар (оқ 
теракми, кўк терак, бекинмачо, читтигул) каби иборалар ўз қимматини 
сақлаб келган ҳолда кенг ишлатилмоқда. Шунингдек, жисмоний 
маданиятнинг юқори чўққиларини эгаллаган кишиларни халқаро андозалар 
асосида спорт устаси, хизмат кўрсатган спорт устаси, чемпион, рекордчи 
каби замонавий иборалар билан аташ одатланган. 1 

Масалага шу тариқа қаралса, болаларни соғлом қилиб тарбиялаб 
ўстириш, касб-ҳунар йўлида меҳнатга яроқли қилиб етиштириш ва вояга 
етказишда таълим-тарбиянинг барча омилларида, жисмоний маданият 
тарбиясидан ҳам мақсадли фойдаланишга тўғри келади.  
 Бугунги кунда мактабларда вақти-вақти билан ўтказилиб туриладиган 
турли хил эстафета мусобақалари, спорт ўйинлари, бир томондан, бола 
организмини чиниқтириб, унинг бақувват ва эпчил бўлишига ёрдам берса, 
иккнчи томондан,соғлом илмий дунёқарашини юксалтирса, бола иродасини 
чиниқтириб, унда дадиллик, жасурлик, мардлик ва қатъият сингари муҳим 
ирода сифатлари тарбиялаш имконини беради.  

                                                           
1 И.М.Алибеков. Баркамол инсонни тарбиялашда жисмоний тарбиянинг ўрни ва уни ташкил қилиш Жиззах 
2010 



 Шундай қилиб, болалар ҳаётида бошланғич таълим даврида 
йўналадиган ўйинлар, айниқса спорт характеридаги қоидали ҳаракатли 
ўйинлар уларни ҳам жисмоний, ҳам психик жиҳатдан ҳар тарафлама 
ўстиришда ва келгуси фаолиятга тайёрлашда муҳим роль ўйнайди.   
  Жисмоний маданият ўқувчиларни  ҳаётга бўлган интилишига,  илмий 
дунёқарашини юксалишига, ҳар бир масалага ижодий ёндашишига, 
ҳаётининг мазмунли бўлишига, одобига таъсир этади.  
  Жисмоний маданият  асосида   ўқувчиларининг ахлоқий маданиятини 
шакллантиришда ўқитувчилар қуйидагиларни амалга оширишлари мақсадга 
мувофиқдир.  
 Дарс ва синфдан ташқари машғулотларда   ўқувчиларини  жисмоний 
маданиятини шакллантиришда изчилликкка эришиш; умуминсоний 
анъаналар асосида ўқувчилар жисмоний маданиятини шакллантириш 
тажрибаларини ривожлантириш.  

Аждодларимиз яратган буюк маданий меросларимизга мурожат этиш. 
Уларни ўрганиб, ўқувчиларни халқимизнинг миллий маданиятидан 
бахрамант қилиш. Ўқувчиларни жисмоний маданиятини шакллантиришда 
мактаб, оила ва жамоатчиликнинг ҳамкорлигига эришиш.  
 Ўқувчиларимизнинг баркамол илмий дунёқараши кенг бўлишида 
жисмоний маданият самарали таъсир этади.  
 Хуллас Истиқлол сари одимлаб келаётган бир шароитда умуминсоний  
маданиятни  юзага чиқариш, уларни асраб-авайлаш ҳамда бугунги маданият 
мулкига қўшиб юбориш   давримиз талаби бўлиб қолиши  лозим.  

